
RHAN 6
Gorfodi

Pwer i arolygu ac ymafael

37.—(1) Caiff arolygydd, a aeth i mewn i fangre at y dibenion o weithredu a gorfodi’r Rheoliad
UE neu’r Rheoliadau hyn, wneud y canlynol at y dibenion hynny—

cyflawni unrhyw archwiliad, ymchwiliad neu brawf;

gwneud unrhyw ymholiadau, arsylwi ar unrhyw weithrediad neu broses, gwneud unrhyw
recordiadau neu dynnu unrhyw ffotograffau;

arolygu a chwilio’r fangre;

cymryd samplau (a’u hanfon 1’w profi mewn labordy) o unrhyw anifail, carcas neu ran
0 garcas;

ymafael mewn unrhyw garcas neu ran o garcas, a chadw’r cyfryw ar gyfer archwilio,
ymbholi neu brofi ymhellach;

ymafael mewn unrhyw gyfarpar neu offeryn a’i gadw ar gyfer archwilio, ymholi neu brofi
ymhellach;

cael mynediad i unrhyw gyfrifiadur ac unrhyw gyfarpar cysylltiedig, ac arolygu a gwirio’r
data sydd arnynt, a’u gweithrediad;

ymafael mewn unrhyw gyfrifiaduron a chyfarpar cysylltiedig, at y diben o gopio data; ond
hynny yn unig os yw’r arolygydd yn amau’n rhesymol fod trosedd o dan y Rheoliadau
hyn wedi ei chyflawni, ac ar yr amod y dychwelir y cyfrifiaduron a’r cyfarpar cysylltiedig
cyn gynted ag y bo’n ymarferol;

ei gwneud yn ofynnol dangos unrhyw ddogfen neu gofnod ac arolygu a gwneud copi neu
echdynnu o’r cyfryw ddogfen neu gofnod; a

ei gwneud yn ofynnol bod unrhyw berson yn darparu pa bynnag gymorth, gwybodaeth,
cyfleusterau neu gyfarpar sy’ n rhesymol.

(2) Rhaid i arolygydd—

cyn gynted ag y bo’n rhesymol ymarferol, ddarparu i’r person sy’n ymddangos yn
gyfrifol am unrhyw eitemau yr ymafaelir ynddynt gan yr arolygydd o dan baragraff (1),
dderbynneb ysgrifenedig sy’n nodi’r eitemau hynny; a

cyn gynted ag y bo’n rhesymol ymarferol ar 61 penderfynu nad oes angen yr eitemau hynny
mwyach, eu dychwelyd, ac eithrio rhai sydd i’w defnyddio fel tystiolaeth mewn achos llys.

(3) Pan fo arolygydd wedi ymafael mewn eitemau o dan baragraff (1) i’w defnyddio fel tystiolaeth
mewn achos llys ac yna—

penderfynir yn ddiweddarach—



Document Generated: 2024-04-04
Statws This is the original version (as it was originally made).

(i) na ddygir achos llys; neu
(i1) nad oes angen yr eitemau hynny bellach fel tystiolacth mewn achos llys; neu

(b) cwblhawyd yr achos llys ac ni wnaed gorchymyn gan y llys mewn perthynas a’r eitemau
hynny,

rhaid i’r arolygydd ddychwelyd yr eitemau cyn gynted ag y bo’n rhesymol ymarferol.



